
Annotatsiya. 

Maqolada, O‘zbek oilalarida nizo va ajrimlarning yuzaga kelishi, er-xotin 

munosabatlarining buzilishining psixologik omillari to‘o‘risida, psixolog olimlar ilmiy 

tadqiqotlaridan na’munalar keltirilgan bo‘lib mavzu bo‘yicha xulosalar berilgan 

Kalit so‘zlar. 

 oila, nizo - janjal, ajrimlar, xulq, axloqiy buzilishlar, ijtimoiy-psixologik omillar, 

ta’lim va tarbiya. 

Аннотация. В статье о возникновении конфликтов и разногласий в узбекских 

семьях, психологических факторах распада супружеских отношений приведены 

примеры из научных исследований психологов, даны выводы по теме. 

In the article about the emergence of conflicts and disagreements in uzbek families, the 

psychological factors of the breakdown of marital relations, examples are given from 

scientific research by psychologists, conclusions are given on the topic. 

Kirish. Har bir oilaning soo„lom bo„lishi,  shu muhitda shakllanayotgan, so„ng 

o„zi yashayotgan davlatning fuqarosi sifatida  davlat taraqqiyotini ta‟minlovchi 

inson omiliga bog„liq. 

Chunki, nosoo„lom  muhitli, nizo-janjalli, o„zaro mehr-oqibatsiz muhitda 

dunyoga kelib, shakllangan bola, keyinchalik nafaqat o„z ota-onasi, aka-ukalariga 

nisbatan balki atrofdagilarga, qolaversa, o„zi yashagan jamiyatga nisbatan ham 

mehr-oqibatsiz, shavqatsiz, zolim, xudbin, yurt manfaatlariga zid, tashqi kuchlar 

ta‟siriga oson beriluvchan, shu asosda esa o„z oilasi, o„z xalqi, o„z yurti rivojiga 

salbiy ta‟sir qiluvchi odam bo„lishi mumkin. 

Shuning uchun ham so„ngi yigirma yil davomida dunyoning barcha 

rivojlangan mamlakatlarida, jumladan, bizning respublikamizda ham 

mustaqillikka erishganimizning dastlabki yillaridanoq,oila masalalariga, yoshlarni 

oilaviy hayotga tayyorlash, yoshlarni oilaviy hayotda bo„ladigan muammolar, 

qonuniyatlar haqida ilmiy tasavvurlar bilan tarbiyalash, yoshlarda muammoli 

vaziyatlardan psixologik jihatdan oqilona chiqish malakalarini o„rgatish 

masalalariga alohida e‟tibor berib kelinmoqda. 

Shunday bo„lsada, ko`pgina o„zbek oilalarida ham turli masalalarda 

muammolar yuzaga kelishi uchrab turadi.Oilaviy nizolar azaldan olimlar 

tomonidan o„rganib kelingan muammolardan biri. Oilaviy nizolar yechimi ustida 

ko„pgina pedagoglar, psixologlar va boshqa insonshunoslik fanlari vakillari 

tadqiqot olib borganlar va bormoqdalar. Buning isboti tarzida psixologlar 

tomonidan yaratilgan va amalda qo„llaniladigan manbalarni (adabiyotlar, tadqiqot 

ishlarini o„z ichiga olgan ilmiy monografiyalar, qo„llanma va uslubiy qo„llanmalar) 

misol qilib keltirish mumkin. Ular asosida oiladagi nizolar, muammolar 

o„rganiladi, tashxislanadi va shu asosda o`rganilgan muammolarni bartaraf etish 

choralari ko„riladi. 

Asosiy qism. Oilaviy nizolar oiladagi o„zaro munosabatlarning noto„g„ri 

yo„lga qo„yilishi bilan belgilanadi. Bunday munosabatlar ko„proq  er-xotinlar 

o„rtasidagi o„zaro kelishmovchiliklarni, chiqisha olmaslik, muomalasizlik, o„zaro 

hurmatning yo„qligi, oiladagi obro„ kabilarda ko„rinadi. Shu bilan birga ota-onalar 

va farzandlar o„rtasidagi o„zaro bir-birini tushunmaslik holatlari, qaynona-kelin 

munosabatlarida kelisha  olmaslikdagi holatlar, oilaviy munosabatlarda 

kelisha olmaslikdagi holatlar oilaviy nizolarning eng katta qismini tashkil etishi 

mumkin. 

Oilaviy nizolar omillari sifatida qiyidagilarni ko„rsatib o„tishimiz mumkin: 

- Moddiy yetishmovchilik. Oilani moddiy jihatdan ta‟minlay olmaslik er-xotin 

munosabatlarini yomon ahvolga solib qo„yadi, hozirgi kunda ko„pgina ajrimlarning 

sababi moddiy yetishmovchilik degan xulosalar mavjud. Bunday muammolar 

farzandlar tarbiyasiga ham jiddiy ta‟sir ko„rsatadi. Oiladagi janjallarning sababini 

tushunib yetgan bolada ota-onaga bo„lgan munosbat o„zgaradi va bu holat ham 

yana bir nizoni keltirib chiqaradi; 

- Oilaning ko„p bo„g„inliligi (ikki va undan ortiq avloddan iborat oilalarning 

birga yashashi). Oiladagi o„zaro ikir-chikir, chiqisha olmasliklar ko„pchilik bilan 

birga yashashdan kelib chiqadi. Qaysiki, oilada o„ziga xos sistemalashtirilgan 

tizimning mavjud bo„lmasligidan yoki mavjud tizimga oilaning ba‟zi bir a‟zolari 

bo„ysunmasligidan kelib chiqadi. 

- Er-xotin o„rtasidagi intim munosabatlar. Ushbu ko„rinishdagi nizolar Sharq 

mutafakkirlari asarlarida ham o„z aksini topgan. Bu munosabatlarga sevgi, do„stlik, 

dushmanlik, yolo„izlik kabilarni kiritish mumkin.Biroq intim muloqotlar nafaqat 

istalgan, balki, istalmagan bo„lishi ham mumkin.Bu muloqotlar hamdardlikka, 

o„zaro qo„llab-quvvatlash, dalda berish, bir-birini tushunishga bo„lgan ehtiyojlarni 

qondiradi. Er-xotin o„rtasida ushbu muloqotlar anglanib to„g„ri munosabat 

bildirilmasa, bu nizolar kelib chiqishiga asos bo„ladi. 

- Oila a‟zolarining sog„lom turmush tarziga amal qilmasligi. Otaning yoki 

onaning, yomon salbiy odatlarga (ichish, chekish, giyohvandlik, yomon yo„lga 

kirish) odatlanishi hamda oiladagi turli kasalliklarning avj olishi masalalari ham 

oilada yetarlicha nizolarni keltirib chiqaradi. Bu holatda farzand mahalla-ko„y, 

o„rtoqlari oldida ota yoki onasining hatti-harakatlaridan orlanib, o„azablanadi va 

bu oilada nizolar kelib chiqishiga sabab bo„ladi. Boshqa holatda esa “qush uyasida 

ko„rganini qiladi” iborasi amal qiladi. Har ikki holatda ham er-xotin o„rtasidagi 

nizolar ikkinchi bir nizo ota-ona va farzandlar o„rtasidagi nizoni keltirib chiqaradi. 

- Oilaning biarxatligi (tenglik). Er-xotinlar hayotidagi tenglik huquqi barchaga 

ham birdek ma‟qul kelavermaydi. Ayrim oilalardagi ayollarni kamsitish, 

mensimaslik, odam o„rnida ko„rmaslik, fikrlarini inobatga olmaslik holatlari 

nizolarni keltirib chiqaradi, shu bilan birga ayollarning oilada hukmronlikka 

intilishi ham nizolarga olib keladi. 

- Er-xotindan birining oilaviy masalalarga nisbatan yoki bir-biriga nisbatan 

befarqligi. Bunga bolani yoshligidan mehnatga o„rgatilmagani, uyro„zgor 

yumushlariga jalb qilinmagani sabab bo„lsa, bir-biriga befarqligiga o„rtada uchinchi 

shaxsning borligi yoki temperament va xarakter xususiyatlari bilan boo„liq bo„lishi 

mumkin. 

- Yashash sharoitining noqulayligi. Deyarli xotin tomonidan ko„tariladigan 

masala bo„lib, ko„pincha uy yumushlarini bajarishdagi noqulay shart-sharoit, o„rin-

joy masalalari bilan boo„liq bo„ladi. 

- Ota-onalarning noo„rin aralashuvi. Kelinga uy tutishdagi, bola tarbiyasidagi, 

kiyinish va muomala madaniyati borasida qaynona tomonidan beriladigan 

maslahat va ko„rsatmalar sabab bo„lsa, kuyovga xotinni asrab avaylash, uy 

yumushlarida yordam berish borasidagi qaynona nasihatlari va shunga o„xshash 

vajlar oilada nizolar kelib chiqishiga sabab bo„ladi. 

Muhokama. Farzandsizlik er-xotin o„rtasidagi muhabbat barqaror bo„lganda, 

ajralish holatigacha bormasligi mumkin, ammo nizolar tez-tez takrorlanib turadi. 

Tahlil qilib ko„radigan bo„lsak, vaziyatga qarab, bu ko„rsatkichlar ba‟zilarda 

sabab, ba‟zilar uchun bahona vazifasini o„taydi. Shuni alohida ta‟kidlash lozimki, 

oiladagi ma‟naviy-ruhiy iqlim qanchalik mustahkam va er-xotinlar qanchalik bir-

birini yaxshi tushunsa, ular oiladagi o„z vazifalarini sidqidildan bajarsa, ba‟zi 

narsalarga ko„z yuma olishni bilsa, o„z holiga shukr qila bilsa, bir-biridan kamchilik 

o„rniga fazilat axtarsa va bir-biridan mehrini qizg„anmasa, yuqoridagi omillar 

oilaning inqiroziga asosiy sabab bo„la olmaydi. Yoshlar o„rtasidagi munosabat 

qanchalik noxush bo„lsa, bu bahonalar shunchalik kuchli va salbiy ta‟sir ko„rsatadi 

hamda bu holatlar ajralishlarning sababi bo„lib qolishi mumkin. 

Hozirgi kunda jamoatchilik ajralish hodisasini 3 holatda inkor eta olmayapti. 

Bular: 

1. Farsandsizlik; 

2. Ayol xiyonati; 

3. Er-xotinlardan birining ruhiy kasallikka chalinishi 

Boshqa holatlarda esa mahallalarda tashkil etilgan yarashtiruv komissiyalari, 

“Oila” markazlari, ayollar maslahatxonalari tomonidan oiladagi nizolar tahlil 

qilinib, oila mustahkamligini saqlash va ajralishlardan asrab qolishga ko„mak 

berilmoqda. 

Umuman, oilada er-xotin o„rtasidagi nizolarning yuzaga kelishi va rivojlanishi 

ma‟lum bir nosoo„lom psixologik muhit asosida yuzaga kelishi mumkin. Shu 

ma‟noda nizolarning ham o„z diapazoni bor. Ba‟zan nizoli vaziyatlarda er yoki 

xotin yengib chiqish uchun hamma imkoniyatini ishga soladi, uchinchi shaxsni 

aralashtiradi. Bunday nizoli vaziyat esa ma‟lum bir ijtimoiy psixologik muhitni 

yuzaga keltiradi. 

Xulosa. Xulosa o„rnida shuni aytish mumkinki; 

1. Er-xotin  munosabatlarining ko„ngildagidek bo„lishiga ijtimoiy-psixologik, 

etnik, hududiy, jinsiy omillar va ular haqida aniq va asoslangan tushunchalarning 

yo„qligi halaqit qiladi. 

2. Bir oila uchun meyorda bo„lgan shaxslararo munosabatlar tizimi, ikkinchi 

bir oilaga mutlaqo mos kelmasligi, yoki bir oila uchun u qadar ahamiyatga ega 

bo„lmagan nizo boshqa oilaning munosabatlarida jiddiy oqibatlarga olib kelishi 

kuzatilishi mumkin. 

3. Jamiyat taraqqiyotini belgilashda, ma‟nan barkamol, ruhan soo„lom avlodni 

voyaga yetkazish jarayonida oilaviy muammolar yechimi katta ahamiyatga ega. 

Bunda er-xotinlar oilaviy hayotda yuzaga kelishi muqarrar bo„lgan nizolarni 

konstruktiv tarzda yechishga qodir bo„lsalar, o„zaro kelishgan holda ziddiyatlarni 

bartaraf etsalar, oiladagi ijtimoiy-psixologik muhit yosh avlod ongida ijobiy 

tasavvurlar shakllanishiga imkon beradi. 

